
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
 
Հայաստանի Հանրապետության կառավարությունը որոշում է.
1. Հայաստանի Հանրապետության կառավարության 2011 թվականի 26 մայիսի 26-ի «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպության կողմից պետական կարիքների համար ապրանքների կողմնորոշիչ գների սահմանման նպատակով տեղեկությունների հավաքագրման կարգը հաստատելու մասին» N 740-Ն որոշման մեջ կատարել հետևյալ փոփոխությունները.
1) որոշման վերնագրում, որոշման տեքստում և դրանով հաստատված հավելվածում «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպության» բառերը փոխարինել «ՀՀ ֆինանսների նախարարության» բառերով.
2) հավելվածի 6-րդ կետում «կազմակերպության կողմից» բառերը փոխարինել «նախարարության գների ուսումնասիրման և վերլուծության գործակալության /այսուհետ՝ գործակալություն/ կողմից» բառերով, իսկ «կազմակերպության տնօրենի» բառերը փոխարինել «գործակալության պետի» բառերով.
3) հավելվածում «կազմակերպություն» բառը և դրա հոլովաձևերը փոխարինել «նախարարություն» բառով և դրա հոլովաձևերով:
2. Հայաստանի Հանրապետության կառավարության 2011 թվականի հունիսի 23-ի «Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» N 879-Ն որոշմամբ հաստատված N 8 հավելվածում կատարել հետևյալ փոփոխությունները.
1) 3-րդ կետից հանել ««Գնագոյացման վերլուծական ինֆորմացիոն կենտրոն» ՊՈԱԿ-ի» բառերը.
2) 3-րդ կետում «հրատարակվող» բառը փոխարինել «հրապարակվող» բառով. 
3) 21-րդ կետում. 
ա. «ՀՀ էկոնոմիկայի նախարարության կողմից հրատարակվող» բառերը փոխարինել «ՀՀ ֆինանսների նախարարության կողմից հրապարակվող» բառերով.
բ. «ՀՀ էկոնոմիկայի նախարարության «Գնագոյացման վերլուծական ինֆորմացիոն կենտրոն» ՊՈԱԿ-ի կողմից:»» բառերը փոխարինել «ՀՀ ֆինանսների նախարարության կողմից» բառերով:
3. Հայաստանի Հանրապետության կառավարության 2013 թվականի ապրիլի 25-ի «Պետական կարիքների համար իրականացվող կապիտալ ծախսերի հաշվարկի հիմքում դրվող ապրանքատեսակների կողմնորոշիչ գների և շինարարության ոլորտում գների ինդեքսների հաշվարկման կարգը հաստատելու մասին» N 472-Ն որոշմամբ հաստատված հավելվածում կատարել հետևյալ փոփոխությունները.
1) «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպություն» բառերը և դրանց հոլովաձևերը փոխարինել «ՀՀ ֆինանսների նախարարություն» բառերով և դրանց հոլովաձևերով.
2) 3-րդ կետում «հրատարակվող» բառը փոխարինել «հրապարակվող» բառով.
3) 6-րդ կետում «, Հայաստանի Հանրապետության ֆինանսների նախարարություն ներկայացնում է առաջարկություն ցանկում սահմանված կարգով համապատասխան փոփոխություններ կատարելու վերաբերյալ» բառերը փոխարինել «ցանկում սահմանված կարգով կատարվում են համապատասխան փոփոխություններ».
4) 14-րդ կետի 1-ին ենթակետում «կազմակերպության կողմից» բառերը փոխարինել «տնտեսավարող սուբյեկտի(ների) կողմից» բառերով.
5) 14-րդ կետի 4-րդ ենթակետում «իրացնող կազմակերպությունները» բառերը փոխարինել «իրացնող տնտեսավարող սուբյեկտները» բառերով.
6) հավելվածի 3-րդ, 5-րդ, 6-րդ, 8-րդ, 14-րդ, 16-րդ, 22-րդ, 23-րդ և 24-րդ կետերում և 20-րդ կետի 3-րդ ենթակետում «կազմակերպություն» բառը և դրա հոլովաձևերը փոխարինել «նախարարություն» բառով և դրա հոլովաձևերով.
7) 20-րդ կետի 3-րդ ենթակետում «՝պայմանագրային հիմունքներով» բառերը հանել.
8) ուժը կորցրած ճանաչել 21-րդ կետը:
4. Սույն որոշումն ուժի մեջ է մտնում պաշտոնական հրապարակմանը հաջորդող օրվանից:

	1. Անհրաժեշտությունը. 
«Հայաստանի Հանրապետության կառավարության մի շարք որոշումներում փոփոխություններ կատարելու  մասին» ՀՀ կառավարության որոշման նախագծի ընդունման անհրաժեշտությունը պայմանավորված է «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպության լուծարման արդյունքում համապատասխան գործառույթները ՀՀ ֆինանսների նախարարության գների ուսումնասիրության և վերլուծության գործակալությանը վերապահելու անհրաժեշտությամբ:   

2. Ընթացիկ իրավիճակը և խնդիրները.
Հայաստանի Հանրապետության կառավարության 2011 թվականի 26 մայիսի 26-ի «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպության կողմից պետական կարիքների համար ապրանքների կողմնորոշիչ գների սահմանման նպատակով տեղեկությունների հավաքագրման կարգը հաստատելու մասին» N 740-Ն, Հայաստանի Հանրապետության կառավարության 2011 թվականի հունիսի 23-ի «Գործող գներով շինարարական աշխատանքների արժեքի հաշվարկման կարգը հաստատելու, Հայաստանի Հանրապետության 2011 թվականի պետական բյուջեում վերաբաշխում և Հայաստանի Հանրապետության կառավարության 2010 թվականի դեկտեմբերի 23-ի N 1748-Ն որոշման մեջ լրացումներ ու փոփոխություններ կատարելու և Հայաստանի Հանրապետության քաղաքաշինության նախարարությանը գումար հատկացնելու մասին» N 879-Ն, Հայաստանի Հանրապետության կառավարության 2013 թվականի ապրիլի 25-ի «Պետական կարիքների համար իրականացվող կապիտալ ծախսերի հաշվարկի հիմքում դրվող ապրանքատեսակների կողմնորոշիչ գների և շինարարության ոլորտում գների ինդեքսների հաշվարկման կարգը հաստատելու մասին» N 472-Ն որոշումների համաձայն համապատասխան գործառույթները իրականացնելու իրավասությունը վերապահված է «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպությունը: Նշված կազմակերպության գործունեության դադարեցմամբ պայմանավորված, ինչպես նաև լուծարված կազմակերպության գործառույթները իրականացնելու անհրաժեշտությամբ պայմանավորված անհրաժեշտ է փոփոխություններ կատարել ՀՀ կառավարության համապատասխան որոշումներում:


	
	3. Տվյալ բնագավառում իրականացվող քաղաքականությունը.
Իրավական ակտի ընդունմամբ տվյալ բնագավառում քաղաքականության սկզբունքային փոփոխություններ չեն սպասվում:

4. Կարգավորման նպատակը և բնույթը.
Աշխատանքի կազմակերպման արդյունավետության բարձրացմանն ուղղված բարեփոխումների իրականացման շրջանակներում ՀՀ կառավարության 2016 թվականի նոյեմբերի 18-ի N 1164-Ն որոշման հիմքով լուծարվել է ՀՀ ֆինանսների նախարարության «Գնագոյացման վերլուծական ինֆորմացիոն կենտրոն» պետական ոչ առևտրային կազմակերպությունը: Նույն որոշման համաձայն համապատասխան գործառույթները վերապահվել է ՀՀ ֆինանսների նախարարության գների ուսումնասիրության և վերլուծության գործակալությանը: ՀՀ կառավարության որոշման ընդունումը կապահովի ՀՀ ֆինանսների նախարարության կանոնադրությամբ նախարարության առջև դրված նպատակների և խնդիրների իրականացման արդյունավետությունը:  


	
	1. Նախագծի մշակման գործընթացում ներգրավված ինստիտուտները և անձիք.

	
	Որոշման  նախագիծը մշակվել է ՀՀ ֆինանսների նախարարության կողմից: 


	
	1. Ակնկալվող արդյունքը.
«Հայաստանի Հանրապետության կառավարության մի շարք որոշումներում փոփոխություններ կատարելու  մասին» ՀՀ կառավարության որոշման նախագծի ընդունմամբ կապահովվի ՀՀ ֆինանսների նախարարության կանոնադրությամբ նախարարության առջև դրված նպատակների և խնդիրների իրականացումը, համապատասխան գործառույթները ՀՀ ֆինանսների նախարարության գների ուսումնասիրության և վերլուծության գործակալության միջոցով: Միևնույն ժամանակ նախագծի ընդունմամբ կիրականացվեն խմբագրական փոփոխությոններ համապատասխան իրավական ակտերում: 

	
	



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ»  ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԲՅՈՒՋԵՈՒՄ ԵԿԱՄՈՒՏՆԵՐԻ ԵՎ ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ

«Հայաստանի Հանրապետության կառավարության մի շարք որոշումներում փոփոխություններ կատարելու  մասին» ՀՀ կառավարության որոշման նախագծի ընդունման կապակցությամբ պետական բյուջեում ծախսերի կամ եկամուտների ավելացում և նվազեցում չի ակնկալվում:



ՏԵՂԵԿԱՆՔ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՌՆՉՈՒԹՅԱՄԲ ԸՆԴՈՒՆՎԵԼԻՔ ԱՅԼ ԻՐԱՎԱԿԱՆ ԱԿՏԵՐԻ ԿԱՄ ԴՐԱՆՑ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՀԱՍԱՐԱԿՈՒԹՅԱՆ  ՄԱՍՆԱԿՑՈՒԹՅԱՆ ՄԱՍԻՆ

1. Այլ իրավական ակտերում փոփոխությունների և/կամ լրացումների անհրաժեշտությունը.
	«Հայաստանի Հանրապետության կառավարության մի շարք որոշումներում փոփոխություններ կատարելու  մասին» ՀՀ կառավարության որոշման նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չի առաջանում:

1. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:

ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ ՍՏԱՑՎԱԾ ԴԻՏՈՂՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	Առաջարկության հեղինակը, գրության ամսաթիվը, գրության համարը
	Առաջարկության բովանդակությունը
	Եզրակացություն
	Կատարված փոփոխությունները

	4.

	1.
	Հայաստանի Հանրապետության արդարադատության նախարարություն
13.01.2017թ. 
N 01/14/337-17 գրություն
	«Հայաստանի Հանրապետության կառավարության մի շարք որոշումներում փոփոխություններ կատարելու մասին» Հայաստանի Հանրապետության կառավարության որոշման նախագիծը  համապատասխանում է Հայաստանի Հանրապետության օրենսդրության պահանջներին:
	
 
	



